
		
			
					
					Chapter 1
				

					
					Chapter 2
				

					
					Chapter 3
				

					
					Chapter 4
				

					
					Chapter 5
				

					
					Chapter 6
				

					
					Chapter 7
				

					
					Chapter 8
				

					
					Chapter 9
				

					
					Chapter 10
				

					
					Chapter 11
				

					
					Chapter 12
				

					
					Chapter 13
				

					
					Chapter 14
				

					
					Chapter 15
				

					
					Chapter 16
				

					
					Chapter 17
				

			

		
		
			

		
	

 គម្រោងការណ៍របស់ស្រមោចតូច

 ស្រមោចតូចចូលចិត្តអាន។ ស្រមោចតូចតែងត្រូវមិត្តរំខាន ដោយចំអកថា «ស្រមោចមិនត្រូវអានទេ។ ស្រមោចមិនដែលទំនេរ ត្រូវរកចំណី។ ស្រមោចត្រូវឃ្មាតខ្មីប្រមូលស្បៀងអាហារ ដែលពួកគេត្រូវការ»។




 ស្រមោចតូចអានពេញមួយថ្ងៃ ស្រមោចតូចមិនចេះធុញអី អានហើយអានទៀត។




 ស្រមោចផ្សេងៗប្រមូលចំណី ដោយមិនសំចៃយកទៅទុកក្នុងឃ្លាំងសម្រាប់ស៊ីនៅរដូវរងា។




 ប៉ាម៉ាក់របស់ស្រមោចតូចខឹងវាខ្លាំងណាស់ ដែលជាហេតុនាំឱ្យស្រមោចតូចមានអារម្មណ៍មិនសប្បាយចិត្ត។




 នៅរដូវស្លឹកឈើជ្រុះ ស្រមោចទាំងនោះប្រមូលចំណីយកទៅទុកក្នុងឃ្លាំងក្រោមដី។




 ស្ដេចស្រមោចចង់ឱ្យមានស្បៀងគ្រប់គ្រាន់ ដូច្នេះហើយ ស្រមោចទាំងអស់ត្រូវរួសរាន់ប្រឹងប្រែងដើម្បី រកស្បៀងបន្ថែម។




 ស្រមោចតូចចាប់ផ្ដើមស្រែក អំពីកន្លែងមួយដែលវាបានអានថា «ភោជនីយដ្ឋានជាកន្លែង​ដែល​ពួកយើងត្រូវការ។ មនុស្ស​ទៅទីនោះដើម្បីរក​អាហារ។ គេនិយាយបែបនេះណានៅក្នុងសៀវភៅដែលខ្ញុំបានអាន។»




 ស្រមោចទាំងអស់បានដើរជាក្បួន។ ពួកវាដើរមិនទម្រន់រហូតដល់ព្រះអាទិត្យលិច។




 ហើយ ស្រមោចតូចបាននិយាយថា «ន៎ុះន៏ មានហាងអាហារមួយ!»។




 ស្រមោចទាំងអស់បានដើរជាជួរៗ ដោយមានកាន់ប៊ឺហ្គឺ និងមាននំដទៃទៀតផងដែរ។​




 ពេលដែលពួកគេត្រលប់មកវិញ ស្ដេចស្រមោចសប្បាយចិត្តណាស់។ ឃ្លាំងស្បៀងគឺពេញហើយ។ ពួកគេស្រែកសាទរយ៉ាងខ្លាំង។




 ប៉ាម៉ាក់ស្រមោចតូចឱបកូនយ៉ាងណែន។




 ប្អូនស្រីស្រមោចតូចបានកាន់ដៃវា ហើយនិយាយថា «ឥឡូវ ខ្ញុំយល់ហើយ! រឿងដែលបងចូលចិត្តអានសៀវភៅ... វាធ្វើឱ្យខ្ញុំចង់អានដែរ»។​

